
RASIONALISASIE EN VERLOFUITBETALINGS
Ten einde onduidelikheid in verband met die berekening van skeidingspakkette en verlofuitbetalings uit te klaar, word die volgende inligting en riglyne deurgegee:

1.
Wetgewing

1.1
Die kennisgewing van die Staatskoerant van 23 Mei 2003 is te vind onder Punt nommer 6 van die Webblad.
1.2
’n Afrikaanse vertaling van die skedule in die Staatskoerant, wat die berekening van 'n werknemer se besoldiging aandui, is te vind onder Punt nommer  7 van die Webblad.
2.
Kommentaar op die dokumente

2.1
Paragraaf 1(a) tot (f)


Die komponente van vergoeding wat vir die berekening in ag geneem word, kan basies gekwalifiseer word as "totale koste vir indiensneming” (TKVI).
2.2
Paragraaf 2


Hierdie items wat uitgesluit word, word normaalweg nie binne die kerklike omgewing gebruik nie.

2.3
Paragraaf 3

2.3.1
Binne die kerklike omgewing is hierdie paragraaf gewoonlik op huisvesting van toepassing.  Die leraar woon in 'n pastorie.
2.3.2
Die waarde van die pastorie moet onderling ooreengekom word en die waarde mag nie minder wees, as die koste vir die werkgewer om die vergoeding in natura te voorsien nie.  Die aanbevole riglyn-bedrag kan gebruik word, soos in die omsendbrief “Behuisingsvoordele vir predikante,” wat reeds in gemeentes se besit is, uiteengesit is. Andersinds kan die waarde van die vergoeding, die koste vir die werkgewer wees om die vergoeding in natura te voorsien, byvoorbeeld munisipale dienste, tuindienste, sekuriteit, rente en kapitaaldelging op die verband, versekering en instandhouding.

2.4
Paragraaf 6


In hierdie paragraaf word byvoorbeeld verwys na oortydbetalings of betalings wat maandeliks wissel.
2.5
Paragraaf 7


Hier word bepaal dat byvoorbeeld 'n dertiende tjek (bonus), in berekening gebring moet word.

2.6
Paragraaf 8

2.6.1
Dit word duidelik gestel dat die skedule net van toepassing is op die minimum betalings wat die Wet van die werkgewer vereis.  So kan die skedule op gewone verlof tot 21 dae van toepassing gemaak word. 
2.6.2
Die werkgewer en werknemer kan apart kontrakteer oor die uitbetaling van verlof wat meer as 21 dae beloop.  Indien daar nie 'n reëling getref is nie, geld die skedule vir verlof tot 21 dae ook vir die verlof meer as 21 dae.
2.6.3
Die Wet gee nie 'n uitspraak oor langverlof nie. 

3.
Praktiese toepassing
3.1
Die skedule van die Wet word op die volgende toegepas: 


Gewone verlof


Langverlof


Rasionalisasie - skeidingsloon

3.2
Verlofberekening

3.2.1
Daar word nie 'n onderskeid getref in die berekening van gewone en langverlof nie.

'n Voorbeeld om so 'n berekening te maak, is te vind onder Punt 8 van die Webblad.


3.2.2
Wat baie duidelik besef moet word, is dat die wyse van berekening volgens die skedule (Wet) vir die werkgewer 'n veel groter verpligting inhou, as wat in die verlede besef is.  Omdat vir oploopbare verlof 'n voorsiening geskep word, kan hierdie voorsiening veel groter wees, as wat reeds bepaal is.
3.2.3
Gemeentes word weer aangeraai om aan hierdie aspek dringend aandag te skenk.  Bepaal wat hierdie finansiële verantwoordelikheid is en bepaal in oorleg met die werknemer, maniere om dit uit te bestuur.

3.2.4
Ongeag of ’n werknemer aan diens is, of met verlof is, die koste vir die werkgewer bly dieselfde.  Daarom word telkens na “TKVI – Totale Koste Vir Indiensneming” verwys.

3.3
Rasionalisasie

3.3.1

Die Kerkverband bepaal dat twee weke vir elke voltooide jaar diens in berekening gebring moet word.
3.3.2
Die Wet op Basiese Diensvoorwaardes, wat die minimum stel,  bepaal dat een week vir elke voltooide jaar diens, in berekening gebring moet word.
3.3.3
Indien verskillende werknemers van die Kerk op verskillende wyse hanteer word, kan dit op 'n onbillike arbeidspraktyk neerkom. 
3.3.4
Dit word aanbeveel dat twee weke vir elke voltooide jaar diens vir alle werknemers van die Kerk toegepas word.


'n Voorbeeld van so 'n berekening is te vind onder punt 9 van die Webblad.


Samevattend:
’n Werknemer kos ’n werkgewer dieselfde bedrag of hy/sy op kantoor is of met verlof is.  Daarom moet dieselfde pakket-bedrag in berekeninge gebruik word vir die uitbetaling van verlof en rassionalisering.

